
Vuoigatvuohtaministeriija asahus

samedikki valggain ¢uvvojuvvon meannudeamis

Addojuvvon Helssegis skabmamanu 3 beaivve 2006

Vuoigatvuohtaministeriija mearradusa mielde asahuvvo samedikkis 17 beaivve suoid-
nemanus 1995 addojuvvon laga (974/1995) 40 c §:a vuodul, dakkérin go dat lea lagas

1279/2002:

1§

Samedikki valggaid alggaheamis, valgalo-
gahallamii ohcamis ja valgalogahallamis
eretsihkkumis ja maiddai valgalavdegotti Cu-
juhusas galga gulahit valgalavdegotti mearri-
dan aviissain, mat almmustuvvet samiid
ruovttuguovllus, ja goittotge ovtta ritkkadasi
aviissas manimusta valgajagi ovdal leahkki
skabmamanu 15 beaivve olggosaddon alm-
muhusain.

28

Valgalogahallamii ohcci olmmo$ galga lak-
tit ohcamussii

1) luohtehahtti ¢ilgehusa samedikkis addo-
juvvon laga (974/1995) 3 §:a 1 Cuoggas
darkkuhuvvon samegiela oahppamis vuosttas
giellan;

2) arkiivavirgeoapmahac¢éa duodastusa das,
ahte namuhuvvon olmmos$ lea merkejuvvon
duottar-, vuovde- dahje guolasteaddjilappa-
lazzan duodaStusas mainnaSuvvon eana-,
vearroguoddin- dahje heaggagirjai, ja lassin
virgeoapmahacca addin duodastusa das, ahte
son lea namuhuvvon olbmo mapisboahtti;
dahje

3) darkilis diedu, man vuodul valgalavde-
goddi sahtta gavnnahit, ahte goittotge okta su
vanhemiin lea merkejuvvon dahje su livecii
sahttdn merket jietnavuoigadahtton olm-
mozin sami parlameantta dahje samedikki
valggain.

Olgoriikka albmotlahttun valgalogahalla-
mii ohcci olmmos galga cilget ohcamusas
maiddai, ahte sus lea samedikkis addojuvvon
laga 21 §:s darkkuhuvvon ruoktobaiki Suo-
mas.

38
Valgalavdegoddi nanne valgalogahallamii
ohcama varas ohcanskovi.

4§

Samedikki valggaid valgalogahallan dollo-
juvvo oaidninlahkai juohke samiid ruovttu-
guovllu gielddas. Samedikki valgalavdegoddi
mearrida oaidninlahkai doallama darkilut
aiggis ja daid baikkiin, gosa valgalogahallan
biddjojuvvo oaidninladhkai.

Valgalogahallama oaidninlahkai doallamis
galga gulahit 1 §:s darkkuhuvvon aviissain
olggosaddon almmuhusain.

58
Samedikki valggaid evttohaslogahallama
galgd  almmustahttit farggamusat dan

garvaneami manna 1 §:s darkkuhuvvon aviis-
sain.

Evttohaslogahallan dollojuvvo valggaid
aigge oaidninldhkai juohke samiid ruovttu-
guovllu gielddas valgalavdegotti mearridan
baikkiin ja lassin ieSgudege jienastanbaikkis,
juos valgabeaivve jienasteapmi ordnejuvvo.

6§

Vilggaid doaimmaheamis ja valgabeaivve
jienasteamis, juos valgabeaivve jienasteapmi
ordnejuvvo, galga gulahit almmuhusain, mii
olggosaddojuvvo 1 §:s darkkuhuvvon aviis-
sain manimustd guokte vahku ovdal valga-
doaimmahusa alggaheami.

78§

Valggain geavahuvvon jienastanlihppo
galga prentejuvvot vilges bahparii. Babir
galga leat §laja dafus dakkar, ahte dat dorv-
vasta valgasuollemasvuoda seailuma. Jienas-
tanlihpos galgd oidnot Ccielgasit, mo dan
galga mahcastit oktii.

Jienastanlihpo sturrodat galgd leat 148 x
210 mm. Dan siskkobeallai prentejuvvon ba-

jilcallagis namuhuvvojit valggat, main lihppo
geavahuvvo. Siskkobealldi galgd lassin pren-
tet riegga, man ¢adamihttu lea 90 mm ja mii
lihpo mahcastettiin oktii bahcad mahcas-
keahtta. Gasku rieggad galga leat Cielgasit
oidnomis merken N:o dan evttohasa nummi-
ra merkema varas, gean buorrin jienasteaddji
haliida jienas addit. Makkarge eara merke-
jumit jienastanlihpos eai oacco leat.

8§

Dat asahus boahta fapmui skadbmamanu 14
beaivve 2006.

Déinna 4sahusain gomihuvvo samedikki
valggain ¢uvvojuvvon meannudeamis guov-
vamanu 21 beaivve 2003 addojuvvon vuo-
igatvuohtaministeriija asahus (160/2003).

Vuoigatvuohtaministtar Leena Luhtanen

